Жаңару мен жаңғыру бағыты

Мәжілістегі ҚХА депутаттық тобының мүшелері С.Абдрахманов, Н.Дементьева, В.Набиев, Ш.Осин ҚР Президентінің «Жаңа Қазақстан: жаңару мен жаңғыру жолы» атты Жолдауын іске асыру міндеттерін талқылау бойынша ҚХА Кеңесінің отырысына қатысты.
Қазақстан халқы Ассамблеясы Кеңесінің кеңейтілген отырысында Қазақстан Президенті Қ.Тоқаевтың «Жаңа Қазақстан: жаңару мен жаңғыру жолы» атты Жолдауын түсіндіру мен іске асыру міндеттері мәселесі қаралды.
Іс-шараға Қазақстан Республикасы Президенті Әкімшілігі басшысының орынбасары А. Балаева, ҚХА Төрағасының орынбасары – ҚХА Хатшылығының меңгерушісі М.Әзілханов, мемлекеттік органдар мен ұйымдардың өкілдері, БАҚ, қоғам қайраткерлері, ҚХА мүшелері, этномәдени бірлестіктерінің, сондай-ақ ҚХА республикалық және өңірлік қоғамдық құрылымдарының басшылары қатысты.
[bookmark: _GoBack]А. Балаева алғысөзінде біздің еліміз үшін бұл Жолдаудың рөлі мен маңызы өте жоғары екенін, әрбір Қазақстан азаматы оны терең сезінуі керектігін атап өтті. Жолдауда айтылған басымдықтар мен міндеттер Қазақстанның 30 жылғы тәуелсіздігі ішінде әлеуметтік-экономикалық, қоғамдық-саяси және мәдени даму салаларында болған жетістіктерінің жиынтығына негізделгені, ал Жолдау Президент Қ.Тоқаев 2019 жылы сайлауалды бағдарламасында бастамашылық еткен саяси реформалардың дәйекті бағытының жалғасы екені айтылды.
16 наурыздағы Жолдау Жаңа Қазақстанның мемлекеттік құрылысының сапалы жаңа кезеңін ашты, Қазақстан халқы Ассамблеясының негізгі міндеті ауызбірлікті, жалпыұлттық тұтастықты сақтау болып табылады. ҚХА жұмысы белсенді озық сипатқа ие болып, Жолдаудағы міндеттерді іске асыруда жаңа перспективаларды қалыптастыру мен жаңа мүмкіндіктер жасауға бағытталатыны туралы айтылды.
Жолдауда ұсынылған ҚХА-ның Сенаттағы жаңа парламенттік өкілеттігі Қазақстанның саяси жүйесін әлемдік демократиялық стандарттарға жақындатады, Ассамблеяның депутаттық мандаттарының маңызы арта түспек. Осыған орай ҚР Парламенті Сенаты депутаттарына ұсынылатын кандидаттарды іріктеу мен мақұлдау ресімін пысықтау ұсынылды. 
Мәжілістегі ҚХА депутаттық тобының жетекшісі С.Абдрахманов биылғы жылғы Жолдау Қазақстан қоғамының тыныс-тіршілігі әрекетінің барлық аспектілері қамтылған, көптеген қордаланып қалған өзекті мәселелерге жауап беретін құжат екенін және мемлекетіміз бен қоғамымыздың алдындағы болашақта дамуын белгілейтін вектор болып табылатынын айтты. Қазақстан халқына Жолдауда Президент өмірдің барлық салаларында жүйелі өзгерістер жүргізуге мүмкіндік беретін және қазақстандықтардың әл-ауқатын жақсартуы тиіс бастамалар ұсынғанын атап өтті. 
Мәжіліс депутаты Н.Дементьева биылғы Жолдаудың тарихи маңыздылығына ерекше тоқтала отырып, Жолдауда көзделген негізгі қағидаттарды жүзеге асыру бойынша өз ұсыныстарын жеткізді. «Жолдауда белгіленген негізгі қағидаттарды жүзеге асыру үшін Қазақстан Халқы Ассамблеясының кадрлық резервін дайындау керек, Жолдауды барлық этно-мәдени бірлестіктерде талқылау өткізген жөн. Барлығымызды Президентімізді қолдап, еліміздің игілігі жолындағы жауапты жұмысты бірге жасауға шақырамын», -деді депутат. 
Сонымен бірге Кеңес отырысында күрделі мәселелерді Ассамблеяның жақын арадағы отырысында егжей-тегжейлі талқылау қажеттігі сөз болды. Партиялық жүйені дамыту шеңберінде ҚХА алдында елімізде достық, бірлік және келісім мәселелері бойынша партияаралық ынтымақтастық тетігі болу міндеті айтылды.  
Отырысқа қатысушылардың пікірінше, Ассамблея медиаторлары Жолдауда белгіленген қоғамда зорлық-зомбылық деңгейін төмендету, отбасы-тұрмыстық қарым-қатынастар саласында құқық бұзушылықтарға қарсы тиімді іс-қимыл, сондай-ақ әйелдер мен балаларға қатысты зорлық-зомбылықтың алдын алу сияқты міндеттерді іске асыруда өз үлестерін енгізуі тиіс. Этникалық БАҚ еліміздің қоғамдық тыныс-тіршілігіне бекем ықпалдасуы, этникалық сан алуандықты жария ету бойынша ұлттық контенттің маңызды және бірегей сегментін қалыптастыруы тиіс. 
А.Балаева «Жаңа Қазақстанға бірге!» атты ҚХА-ның барлық құрылымдары қосылуы тиіс кең ауқымды ақпараттық жобаны іске қосуды ұсынды. Ассамблеяның «Ұлттық құрылтай» атты жаңа азаматтық қоғам институтына қатысу мәселесіне барынша жауапкершілікпен  қарау қажеттігін атап өтті. Сонымен қатар Кеңестiң жеке мiндеті pетiнде Ұлттық құpылыстың аyқымды әpi кешендi мәселелеpiн егжей-тегжейлi талқылап және оны сәyipде өтетiн Ассамблеяның кезектi сессиясының талқылаyына шығаpy қажеттiгiн айтып өттi.
Ассамблея баспасөз қызметінің ақпараты бойынша, ҚХА кеңесiнiң мүшелеpi өз сөздеpiнде ҚХА-ның кадpлық pезеpвiн ұйымдастыpy; бipлiк саясатын ақпаpаттық iлгеpiлетy мәселелеpiн талқылаy үшiн тұpақты жұмыс iстейтiн алаң pетiнде «ҚХА-медиа» шығаpмашылық зеpтханасын және QOGAM LIFE платфоpмасын құpy; Достық үйлеpiнiң базасында этномәдени бipлестiктеpдiң Жолдаyға қосқан үлесi бойынша «Әpкiмнiң Жаңа Қазақстанды құpyға қосқан үлесi» атты pеспyбликалық акциясын iске асыpy тypалы ұсыныстаp бiлдipдi. Кеңес отырысына қатысушылар Ассамблея мүшелеpi Жолдаyдың мiндеттеpi iске асыpылып, Жаңа Қазақстанның мемлекеттiк құpылысында жаңа беттеp ашатынына сенiм бiлдipдi.

